
FAN, TA’LIM VA ISHLAB CHIQARISH 
INTЕGRATSIYASINING RIVOJLANISH GЕNЕZISI
Adizov Sanjar Rashidovich
iqtisodiyot fanlari bo‘yicha falsafa doktori (PhD)

Annotatsiya: Maqolada fan, ta’lim va ishlab chiqarish integratsiyasining rivojlanish genezisi o‘rganilib, universitet model-
lari umumiy tavsifi keltirilgan.

Kalit sо‘zlar: genezis, ta’limni demokratlashtirish, universitet modellari, onlayn platformalar,  tadbirkorlik ekotizimlari, 
zamonaviy universitet, universitet 4.0.
Abstract: The article examines the development genesis of the integration of science, education and production, and 
provides a general description of university models.

Key words: genesis, democratization of education, university models, online platforms, entrepreneurial ecosystems, 
modern university, university 4.0.
Аннотация: В статье рассматривается генезис развития интегрatsiи науки, образования и производства, дается 
общая характеристика университетских моделей.

Ключевые слова: генезис, демократизatsiя образования, университетские модели, онлайн-платформы, предпри-
нимательские экосистемы, современный университет, университет 4..

K I R I S H 
O‘zbekiston Respublikasi Konstitutsiyasi, O‘zbekiston Respublikasi Prezidentining Oliy Majlisga 

Murojaatnomalari va O‘zbekiston Respublikasi Prezidenti Shavkat Mirziyoyevning 2017-yil 7-fevraldagi  
“O‘zbekiston Respublikasini yanada rivojlantirish bo‘yicha Harakatlar strategiyasi to‘g‘risida”gi PF-4947-son1 
Farmoni, O‘zbekiston Respublikasi Prezidentining 30.06.2020 yildagi “O‘zbekiston Respublikasida yosh-
larga oid davlat siyosatini tubdan isloh qilish va yangi bosqichga olib chiqish chora-tadbirlari to‘g‘risida”gi  
PF-6017-son2 Farmoni, O‘zbekiston Respublikasining  23.09.2020 yildagi  “Ta’lim to‘g‘risida”gi O‘RQ-637-
son3 Qonuni, O‘zbekiston Respublikasining 2019-yil 29-oktyabrdagi “Ilm-fan va ilmiy faoliyat to‘g‘risida”gi  
O‘RQ-576-sonli Qonuni, O‘zbekiston Respublikasi Prezidentining 2020-yil 29-oktyabrdagi “Ilm-fanni  
2030-yilgacha rivojlantirish konsepsiyasini tasdiqlash to‘g‘risida” PF-6097-son4 Farmonlari mamlakatimizda 
ta’lim va ilm-fan sohasini rivojlantirishda muhim ahamiyat kasb etdi.

Xususan, ta’lim tizimida qabul qilingan eng muhim hujjatlardan biri bu – “Ta’lim to‘g‘risida”gi Qonunning 
yangi tahrirda qabul qilinishi bo‘ldi. Mazkur Qonunga, asosan, ta’lim sohasidagi asosiy prinsiplar, ta’lim tizimi, 
turlari va shakllari aniq belgilab qo‘yildi.

Hozirda Universitet 4.0 deb belgilanuvchi kelajak universiteti bu shunchaki ta’lim, ilm-fan va innovatsiyalar 
emas, balki ko‘proq darajada jamiyatning barcha tuzilmalari bilan integratsiya, insonning butun hayoti davo-
mida uning kapitalining rivojlanishiga hamrohlik qiladi.[1]

Universitet 4.0 – tadqiqotchilar, o‘qituvchilar, talabalar, biznes tashkilotlari, hokimiyat organlari, shahar 
hamjamiyatlari o‘rtasida rivojlanish muammolarini hal qilish va ijtimoiy va iqtisodiy xarajatlarni kamaytirishda 
hamkorlik qilish platformasi sifatida faoliyat ko‘rsatuvchi integratsiyalashgan universitetdir.[2]

Universitet 4.0. – bilimlar iqtisodiyoti va ijtimoiy-madaniy sohadagi global aloqa bo‘g‘inidir.[3]
Kelajakdagi universitet rivojlanishini belgilovchi omillar quyidagilardir:
• inson hayotining uzoq muddatli mehnat faoliyati;
• ta’limning globallashuvi;
• ilm-fan, yangi texnologiyalar va iqtisodiyot tarmoqlari va boshqalarning jadal rivojlanishi kabilardir.

A D A B I Y O T L A R  S H A R H I
Uchinchi avlod universitetlarini shakllantirish bo‘yicha olib borilgan tadqiqotlar orasida, birinchi navbatda, 

amerikalik olimlar Jeyson E. Leyn va D. Bryus Jonsonning ingliz tilida “Oliy ta’lim tizimi 3.0: izchillikdan foyda

1	  https://lex.uz/docs/3107036
2	  https://lex.uz/docs/5234746
3	  https://lex.uz/docs/5013007
4	  https://lex.uz/docs/5073447

lanish, mahsuldorlikni ta’minlash” asarini ta’kidlash lozim [1]. Ushbu asar AQSH oliy ta’lim muassasalarining sof 
akademik tuzilmalardan bozor kuchlariga hamda tizimli boshqaruv va strategik rejalashtirishning yangi dara-
jasiga yo‘naltirilgan murakkab infratuzilma bilan ko‘p kompleksli tizimlarga evolyutsiyasini tahlil qiladi.

Shuningdek, 1999-yilda D. Bell AQSHning texnologik yetakchiligining manbalari qatorida yuqori texnologik 
tadqiqot universitetlari, kuchli tadbirkorlik madaniyati va kichik biznesni moliyalashtirish bo‘yicha VCni ta’kidlab 
o‘tdi. 2000-yillarning boshlarida G‘arb universitetlarida olib borilgan tadqiqot ishlarining sifati va samaradorli
gining yaxshilanishi ularni ilmiy bilimlarni tijorat rivojlanishida yetakchi agentga aylantirdi. Universitetlar va 
sanoat o‘rtasidagi hamkorlik natijasida ilmiy kashfiyotlar innovatsion mahsulotlarga aylantirildi va tegishli 
biznes-modellar yordamida tijoratlashtirildi. Binobarin, ta’lim, fan va bilimni tijoratlashtirishni birlashtirgan Oliy 
Ta’lim 3.0 tizimi tashkil etildi.

Leyn (2013) tomonidan taklif qilinganidek, ko‘p kampusli Universitet modeli (geterogen institutsional 
tuzilma tomonidan maxsus nazorat qilinadigan) Universitet 3.0 rivojlanishi nuqtayi nazaridan amaliy qiziqish 
uyg‘otadi. Ushbu model turli xil muassasalar va geografik jihatdan tarqalgan kampuslarni birlashtiradi. Ushbu 
tuzilma ularga murakkab ijtimoiy-iqtisodiy muammolarni hal qilish uchun ko‘p tarmoqli diniy va institutlararo 
hamkorliklarni yaratishga imkon beradi. Bugungi kunda ko‘p kampusli oliy ta’lim tizimi AQSHdagi oliy ta’lim 
manzarasining asosiy tarkibiy qismidir. Yetakchi davlat tadqiqot universitetlarining katta qismi ushbu toifaga 
kiradi (Lane, 2013, 3-11-betlar).

Post-akademik fanining konsepsiyalarida universitetlarning missiyasi va institutsional bazasi kengaytirildi. 
1994-yilda Gibbons va boshq. (1994) bilim ishlab chiqarishni Mode 1 dan Mode 2 ga o‘tish, ya’ni ularning nati-
jalaridan amaliy foydalanishga kam e’tibor qaratgan monodissiplinar tadqiqotlardan, ijtimoiy ahamiyatga ega 
muammolarni hal qiladigan transdissiplinar tadqiqotlarga o‘tish to‘g‘risida yozgan. Mode 2 modeli bilim ishlab 
chiqarishning ijtimoiy taqsimlangan tizimi bilan tavsiflangan (Gibbons, et al., 1994.3, 10-betlar). 1995-yilda 
Etskovitz va Leydesdorff o‘zlarining uch spiral tushunchasiga bag‘ishlangan ishlarida universitetlar, sanoat 
va davlat o‘rtasidagi o‘zaro aloqalarning tobora rivojlanib borishini ta’kidlashdi va buni bilim ishlab chiqarish, 
o‘tkazish va qo‘llash uchun iqtisodiyotni bilimga asoslangan holda rivojlantirish maqsadida yangi ijtimoiy va 
institutsional tuzilmalarni yaratish sifatida izohlashdi. (Etskovis va Leydesdorff, 1995. 15-16-betlar). 2000-yilda 
ular uch spiral tushunchasini yangi texnologiyalarni yaratish va tarmoq orqali bilimlarni uzatishning innovatsion 
faoliyati va jarayonlarini tushuntirish uchun ishlatishdi (Etzkovis va Leydesdorff, 2000. 111-116-betlar). Uch 
spiral tushunchasidagi asosiy g‘oya – bu ijtimoiy-iqtisodiy rivojlanishda bilim ishlab chiqarishning asosiy agenti 
sifatida an’anaviy o‘qitish va tadqiqot vazifalari bilan birgalikda muhim rol o‘ynaydigan tadbirkorlik universiteti 
hisoblanadi. Tadbirkorlik universiteti talabalarga yangi g‘oya va ko‘nikmalarni uzatadi va ilmiy biznes uchun 
tadbirkorlik qobiliyatlarini rivojlantiradi.

2003-yilda Karayannis bilim ishlab chiqarish bo‘yicha Mode 3 tushunchasini taqdim etdi va 2005-yilda u 
ushbu tushunchani Karayannis va Kempbell (2006) bilan hamkorlikda maxsus ishda ishlab chiqdi. Mode 3  
tushunchasi 21asrda paydo bo‘lgan va bilim yaratish, tarqatish va ulardan foydalanishning turli usullarini bir-
lashtiradi. Ushbu usullar Mode 1 va Mode 2 ga xos bo‘lishi mumkin, masalan, Mode 3 dagi innovatsiyalarning 
chiziqli va chiziqli bo‘lmagan modellari parallel ravishda ishlashi mumkin. Shu bilan birga, ular bilimga asos
langan va bilim tomonidan boshqariladigan bilim, iqtisodiyot va jamiyatning birgalikdagi evolyutsiyasi natijasidir. 
Masalan, innovatsion tarmoqlar va klasterlarning ko‘p qatlamli tizimlarida bilim ishlab chiqarish fraktal tashkil 
etish shakliga ega bo‘lgan yangi usullar qatoriga kiradimi? Ushbu geterogenlik gibrid sinergiya va funksional 
komplementarlikni hosil qiladi. Mode 3 modeli konsepsiyalashtirish, loyihalashtirish va bilim fondlari va oqimla-
rini boshqarish bo‘yicha politsentrik, multimodal va ko‘p darajali tizimli yondashuvni taklif qiladi.

T A H L I L  V A  N A T I J A L A R 
Kelajak universiteti – Universitet 4.0 da ta’limning o‘ziga xos xususiyatlari bu:
• aholining yuqori daromadli qatlamlari uchun mamlakat va jahonning yetakchi oliy o‘quv yurtlarida elita 

yuqori darajadagi oflayn ta’lim sohasini shakllantirish;
• ta’limni demokratlashtirish;
• ta’limni ommaviylashtirish, onlayn ta’lim imkoniyatlarini oshirish;
• ta’limdagi tengsizlikning oshishi: onlayn ta’lim – past sifatli ta’lim, oflayn ta’lim – aholining boy qatlamlari 

uchun yuqori sifatli ta’lim;
• ta’lim shakllarini sinxronlashtirish — aralash ta’lim formatini amalga oshirish (onlayn+oflayn);[4]
• xususiy ta’lim muassasalarining barqaror o‘sishi;
• ingliz tilidagi dasturlar sonining ko‘payishi;
tadbirkorlik tashkilotlari qoshida korporativ universitetlarni tashkil etish.
Universitet 4.0 ning asosiy xususiyatlari:
• ta’lim dasturlarini moslashuvchanligi moslashuvchanlashtirish: qisqa muddatli yangi ko‘nikmalarni egal-

lash imkonini beruvchi modulli qisqa muddatli dasturlarning keng tarqalganligi; klassik ta’lim dasturlaridan 
uzoqlashish;

• mustaqil ekspertlar yoki maxsus dasturlar, platformalar yordamida talabalar tomonidan egallangan ko‘nik-
malarni baholashga yo‘naltirilgan ishlarni tekshirish va ballarni qo‘yishdan voz kechish;

• raqamli onlayn va platformali ta’lim: ta’lim olish uchun Internet va platformalardan foydalanish;[5]
• ta’lim to‘g‘risidagi hujjatlarning raqamli formati;
• fanlararo va malakalararolik: fanlararo malakalarning mavjudligi;
• o‘qituvchilarning rolini o‘zgartirish: hamkorlikda o‘rganish va intilish asosida qurilgan jamoalarning o‘qituv

chilari/murabbiylari/ustozlari;
• adaptiv ta’lim – talabaning individual ta’lim dasturini shakllantirishdagi rolining keskin o‘sishi;[6]
• o‘zgarishlarning yuqori tezligi (ta’lim dasturlari, o‘quv yo‘llari) o‘quvchilarning malakaviy bo‘shliqlarini bar-

taraf etish maqsadida asosiy ustuvor yo‘nalish;
• o‘quvchilar o‘rtasida kasbiy ko‘nikmalar kombinatsiyasini rivojlantirish: kognitiv (tizimli va tanqidiy fikrlash), 

ijtimoiy (jamoada ishlash va o‘zini o‘zi boshqarish) va raqamli ko‘nikmalar;[7]
• dual ta’lim tizimining ildiz otishi (oliy o‘quv yurti-biznes);
• kelajak kasblari yoki “hali mavjud bo‘lmagan kasblar” bo‘yicha o‘qitish;[8]
kelajak universitetlar uchun o‘sish omillari – 2030 yilda universitetlar – to‘g‘ri qurilgan universitetni rivojlan-

tirish strategiyasi va talabalar orasida talab bo‘ladi.[9]

1-jadval. Universitet modellarining qiyosiy tavsiflari.

Model Model xususiyatlari
Amalga 
oshirish 

vaqti

Maqsadli 
auditoriya

Moliyalashti-
rish manbalari

Universitet 
1.0.

- universitetning klassik modeli;
- yangi bilimlar manbai;
- iqtisodiyot tarmoqlari uchun kadrlar tayyorlash;
ijodkorlikni rag‘batlantirish va ilmiy tadqiqotlarni 
qo‘llab-quvvatlash.

2000-yilgacha
oliy o‘quv 
muassasi 
o‘quvchilari

o‘qish uchun 
to‘lovlari, xayri-
yalar

Universitet 
2.0.

- klassik universitet modeli,
- kadrlar tayyorlash;
- bilimlarni uzatish;
- “sof ilm”, ilmiy-tadqiqot ishi ijrochisi, bozor ehtiyojla
ridan kelib chiqqan holda ilmiy-tadqiqot ishlari loyihasini 
tanlash;
- nou-xauni tijoratlashtirish - alohida tadqiqot guruhlari 
tashabbusi;
davlat tomonidan moliyalashtirish va tartibga solishning 
muhim roli.

2000-yildan
oliy o‘quv 
muassasi 
o‘quvchilari

o‘qish uchun 
to‘lovlari, davlat

Universitet 
3.0.

- universitetning innovatsion (tadbirkorlik) modeli;
- iqtisodiy avtonomiya;
- shaxsiy rivojlanish strategiyasi;
- tadbirkorlik madaniyati, tadbirkor kadrlarni tayyorlash;
- nou-xauni tijoratlashtirish;
- yaratilgan bilimlardan foyda olish;
- biznes bilan faol hamkorlik qilish;
- tadqiqot universiteti, institutlararo transdisiplinar  
tadqiqot guruhlari mavjudligi;
- hamkorlikdagi izchillik;
- ta’limning uzluksizligi;
- ko‘p madaniyatli tashkilot;
- ommaviy ta’limning mega universitetlari;
- ijtimoiy mas’uliyatli tashkilot – “jamiyatga xizmat qilish”.

2015-yildan butun aholi

Davlat, o‘z 
mablag‘lari, 
shu jumladan 
tijoratlashti
rishdan olingan 
daromadlar

Universitet 
4.0.

- universitetning yangi modeli;
- ijtimoiy rivojlanish markazi;
- hududlar va iqtisodiyot tarmoqlarini rivojlantirish 
markazi;
- butun dunyo bo‘ylab ta’lim modellarini birlashtirish;
- platforma tamoyili;
- ommaviy va elita ta’limning kombinatsiyasi.

2026–2030- 
yillardan butun aholi

Ilmiy va tex-
nologik faoli-
yatni tijoratlash
tirishdan olingan 
daromadlar

Hozirgi vaqtda ko‘plab ta’sirchan omillar ta’siri ostida bo‘lgan universitet faol ravishda o‘zgarib bormoqda. 
Bunday transformatsiya uning asosiy funksiyalarining butun majmuasiga taalluqli bo‘lganligi sababli zamonaviy 
universitetlarning modellarida o‘zgarishlar mavjud.

Asosiy trend Universitet 1.0 dan Universitet 4.0 ga, keyin esa kelajak universitetiga yo‘naltiriladi (1-jadval). 
Turli universitetlar rivojlanishning turli bosqichlarida – modellar shunga mos ravishda o‘z vazifalarini belgilay-
dilar. Shu bilan birga, universitetlarning turli modellari o‘rtasidagi raqobat davom etmoqda, barqaror bo‘shliqlar 
va yutuq formatlari aniqlanmoqda.

X U L O S A  V A  T A K L I F L A R
Raqamli universitet modelini yaratish “Raqamli iqtisodiyot” milliy loyihasida ko‘zda tutilgan. “Raqamli iqti-

sodiyot” milliy loyihasiga muvofiq 2023-yilga borib “Raqamli universitet” modeli elementlarini 100 foiz davlat oliy 
ta’lim muassasalarida joriy etish kerak.

Raqamli universitet modeli ilmiy va ta’lim jarayoni samaradorligini oshirish, Raqamli universitet modeli ilmiy 
va ta’lim jarayoni samaradorligini oshirish uchun onlayn platformalar orqali fan va ta’lim sohasida raqamlash
tirish imkoniyatlaridan foydalanishni, shu jumladan, onlayn kurslar sonini oshirish, ochiq nashrlar, raqamli ilmiy 
aloqani rivojlantirish; internet-aloqalaridan to‘liq foydalanish orqali universitet olimlari, talabalari va bitiruvchilari 
e’tirofini oshirishni nazarda tutgan.

Xulosa o‘rnida aytish mumkinki, ta’lim sohasidagi islohotlar ham bugungi kunda o‘zining dolzarbligi hamda 
amaliy ahamiyati bilan boshqa sohalardagi islohotlardan aslo qolishmaydi. Chunki ushbu sohadagi islohotlarni 
yanada keng ko‘lamda davom ettirish davr talabidir.

